
За  кожным  словам  абноўленай
Канстытуцыі-наша  будучыня:
адбылася  дыялогавая  пляцоўка
ў Цэнтры культуры Гомельскага
раёна

У  Цэнтры  культуры  Гомельскага  раёна  адбылася  дыялогавая
пляцоўка ” палітыка-прававы падмурак адзінства народа і яго
прававой абароненасці. Мая ініцыятыва – для нашага адзінства”»
Тэмай  абмеркавання  стаў  праект  змяненняў  і  дапаўненняў
Канстытуцыі Рэспублікі Беларусь.

Старшыня  Гомельскага  райвыканкама  Сяргей  Ермаліцкі,
звяртаючыся да прадстаўнікоў працоўных калектываў і грамадскіх
арганізацый,  падкрэсліў,  што  абнаўленне  Асноўнага  Закона
асабліва  актуальна  на  сучасным  этапе  гістарычнага  развіцця
Беларусі.  Сёння  надзённымі  сталі  пытанні  аб  нацыянальнай
ідэнтычнасці,  сацыяльнай  адказнасці  грамадзян  перад
грамадствам  і  дзяржавай,  захаванні  традыцыйных  сямейных  і
духоўных каштоўнасцяў.



–  За  кожным  словам  абноўленай  Канстытуцыі  стаіць  нашай
будучыня, таму кожны грамадзянін краіны павінен прыняць самы
актыўны ўдзел у абмеркаванні палажэнняў Асноўнага Закона — –
падкрэсліў Сяргей Ермаліцкі.

Пра тое, што праект абноўленай Канстытуцыі створаны беларускім
народам,  чые  прапановы  і  пажаданні  былі  ўлічаныя  пры  яго
падрыхтоўцы, казаў дэпутат Палаты прадстаўнікоў Нацыянальнага
сходу  Рэспублікі  Беларусь  Ігар  Завалей.  Парламентарый
падрабязна спыніўся на некаторых артыкулах, у тым ліку якія
гаварылі  аб  захаванні  гістарычнай  памяці,  ролі  і  статусе
Усебеларускага  народнага  сходу,  сацыяльнай  адказнасці
грамадзян перад грамадствам і дзяржавай.



– Мы, маладыя, выраслі ў сучаснай Беларусі-дзяржаве, дзе ўсё
робіцца  для  людзей.  Маладое  пакаленне  не  ведала  сур’ёзных
выпрабаванняў, і, на жаль, у некаторых яго прадстаўнікоў гэта
выпрацавала ўтрыманскую пазіцыю. Так быць не павінна. Кожны
павінен нешта рабіць для людзей, для грамадства. І рабіць гэта
з удзячнасцю, – адзначыў Ігар Завалей.

У  той  час  як  у  новай  Канстытуцыі  прапануецца  заканадаўча
замацаваць палажэнне аб захаванні гістарычнай памяці, шэраг
структур ужо сур’ёзна працуе па дадзеным кірунку. І ў першую
чаргу-Генеральная  пракуратура  Рэспублікі  Беларусь,  якая  з
мінулага  года  займаецца  справай  аб  генацыдзе  беларускага
народа.



Намеснік  пракурора  Гомельскага  раёна  Аляксандр  Шынкараў
нагадаў, што на гэтым тыдні быў прыняў Закон аб генацыдзе
беларускага  народа,  і  гэта  стала  важнай  вяхой  у  справе
захавання гістарычнай памяці.



– Пасля вайны не ўсе абставіны гібелі мірных грамадзян былі
вывучаныя, не ўсе звесткі адданыя агалосцы. Мы папаўняем гэты



прабел,  каб  расказаць  праўду  аб  ваенных  падзеях  маладому
пакаленню. І цяпер ёсць нямала спробаў скажэнні гістарычнай
праўды. Астанкі, знойдзеныя на месцы масавых расстрэлаў мірных
грамадзян  фашыстамі,  хто-то  спрабуе  паднесці  як  тое,  што
засталося ад ахвяраў сталінскіх рэпрэсій. Такая фальсіфікацыя
недапушчальная, і мы маем дастаткова доказаў, што гэта былі
менавіта факты генацыду беларускага народа з боку фашысцкіх
акупантаў, – распавёў Аляксандр Шынкараў.

Тэму захавання гістарычнай праўды працягнула дэпутат раённага
Савета  дэпутатаў  Кацярына  Волчак,  якая  з’яўляецца  адным  з
аўтараў анлайн-праекта «DOC-цэнтр. Тапаграфія памяці»



Змены  і  дапаўненні,  прадстаўленыя  ў  праекце  абноўленай
Канстытуцыі,  прадыктаваныя  жыццём.  ПРА  гэта  казалі  многія
ўдзельнікі дыялогавай пляцоўкі. Зараз галоўнае, каб з праектам
азнаёміўся кожны жыхар краіны і прыняў самае важнае рашэнне-
якой стане будучыня яго Рэспублікі.

